
Li ber derîyê we pêşangeha çandî
Pîrozkirina Çandê dê ji seranserî Hackney jîrektîyan raber bike
Werin û çanda dewlemend a Hackney li pêşangeheke muhteşem a muzîkê temaşe bikin, Çarşema 27ê Cotmehê, se’et ji 16.00an û pey ve, li Stoke Newington Town Hall ku nuh hatiye raxistin.

Çalakî yê sitranbêj, dansvan û muzîsyenên cîhêreng ên ji piştgehên cîhêreng ên çandî raber bike û bibe êvareke kêfê ji bo hemû malbatê.

Bi cilûbergên xwe yên çandî ji seranserî dinyê, xwarin û vexwirekên çandên cuda yên Hackney werin. Serokê Hackney Homes Board, Rupert Tyson, wisa digot: “Sala çûyî hêja bû, îsal ew ê bi muzîk, dans û helbestên ji seranserî dinyê çêtir jî be. Êvareke wisa ye ku divê meriv jê nemîne.”

Ji bo tevlêbûnê xwe qeyd bikin, li gel Tîma Komunîkasyonan a Hackney Homes li 020 8356 3527 têkilî çêbikin, berî 15 Cotmeh 2010an ji Duşemê heta Înîyê se’et di 10:00 – 17:00an de, an jî email bişînin bo: housingeditor@hackneyhomes.org.uk

Cîh bi sînor in û wê bi awayê kî berê were ew ê bê qebûlkirin bên dayin.

Dîsa Xelatên Niştecîhan!
Dîsa ew dem e ku em dixwazin hun ji me re qala lehengên negotî bikin ku li sîteyên Hackney Homes rûdinin, ji bo ku civaka we bikin cîhekî çêtir ê jîyanê bê westan dixebitin.

Em dixwazin zanibin ew kî ne, da ku em kanibin ji bo hewldanên wan ji wan re wek beşeke Xelatên Niştecîhan ên salane sipas bikin. Heke hun kesekî zanibin ku her tim ji bo civaka we tiştinan dike, çima ji bo xelatekê navê wan nadin?
Çar kategorî hene ku meriv ji nav hilbijêre:

• Niştecîhê Salê
• Koma Salê
• Xelata Niştecîhê Ciwan ê Salê
• Xelata Ron Devoti ji bo xizmeta hemû jîyana li Hackney

Hun ê di demeke nêzîk de kanibin li ser înternetê nav bidin li www.hackneyhomes.org.uk an jî ji ofîsa taxa xwe formekê hilgirin û tije bikin.

Hemû niştecîhên ku dimînin bo lîsta kurt ê ji bo merasîma taybetî ya bi mazûvanîya Hackney Homes bên vexwendin û her yek ji wan kanin xelateke diravîn a £1000 qezenc bikin ku li projeyên herêmî serf bikin.

Carol Jokhoo qala serketina xwe ya sala çûyî dikir, “Tiştên ku mirovan li ser min digotin ez hestyar dikirim. Ez dixwazim kesên din potansîyela xwe bibînin û jîrektîyên xwe nas bikin.”
Nûçe bi Kurtî 

Dema Pirsên Kirêdarên Stoke Newington – tarîx guherîye
Tarîxa nuh 15 Mijdar 2010 e û li Stoke Newington Town Hall pêk tê. Niştecîhên li herêma Stoke Newington ê derfet hebin ku pirsan ji birêvebirên Hackney Homes bikin.

Di dahnên berê de pirs ji tamîran heta paqijîya sîteyan û ku em çawa bi gilîyên we mijûl dibin, diguherîn.

Rapora salane ji bo kirêdarên Şaredarîya Hackney nuha peyde dibe
Ji 1 Cotmeh 2010an û pey ve, hemû pêşpkêşvanên xanîyên sosyal pêwîstî heye ku ji bo kirêdaran raporeke salane biweşînin (û wê pêşkêşî Desthilatîya Xizmetên Kirêdaran bikin).

Şaredarîya Hackney dixwaze ku rapor raber bike ku niştecîh bi çi eleqedar in, ji lew re, ji bo naskirina qadên ku we got ku ji bo we herî girîng in, me şûnve agahîya we bi kar anî.

Em zanin ku hun dixwazin:

• xizmeteke tamîran a çêtirkirî hebe;

• em bêtir bi şêlên antîsosyal mijûl bibin û
• ji bo paqijkirin û baş lênêrîna sîteyên we bêtir xebatê bikin.

Rapora salane li ser van mijaran balê kom dike û gotûbêj dike ku em di van qadan û yên din de çawa çêtirkirinan dikin.

Hun kanin raporê li websîteya Hackney Homes www.hackneyhomes.org.uk an li websîteya Şaredarîya Hackney www.hackney.gov.uk bixwînin. Hun kanin ji ofîsa xanî ya taxê li herêma xwe kopîyekê bixwazin.

Hackney Homes dibêje

Heke rewşeke acil hebe, wê 24/7 rapor bikin
Hackney Homes rojên betlanê jî di nav de her hefte heft rojan amade ye ku bi her tiştekî ku ji bo niştecîhan an hawirdorê rîskekê pêk tîne, mijûl bibe. Tîma borîvan, xerat û endezyarên germkirinê salê diçin bi hezaran rewşên acil ku wan ewle bikin.

Hun kanin bi vê hejmarê 020 8356 3691 li gel tîme têkilî çêkin; ew ê di nav du se’etan de li we vegerin, rewşê ewle bikin û dilê we têxin cîh. Heke ne rewşeke acil be,

niştecîh kanin li gel navenda têkilîyê ya tamîrên biroj têkilî çêkin ku civanekê (randevû) saz bikin.

Hinek mînakên mijarên rewşa acil ev in: xwarin, agir an teqîn, borîyên sereke û kêmasîyên elektrîkê.

Bandora şêlên antîsosyal li we dibe yan hun dixwazin bêtir agahîyê bisitînin?

Hackney Homes forumeke Şêlên Antîsosyal (ŞAS) saz dike: ‘Ka em pev re bi ŞAS mijûl bibin’ roja Şemî, 13 Mijdar, se’et di 10.00an de.

Ev çalakîya înteraktîv ê li Morley Hall, 125-127 Mare Street, E8 3RH pêk were. Dê li ser acizkirina dengzarîyê, mafên kirêdar, gotûbêj pêk werin, derfetek ji bo ji panelê pirskirinê û performanseke şano wek dijderketina têgîhaştinên ŞAS hebin.

Hun her weha kanin li ser ku em û hevkarên xwe ji bo mijûlbûna ŞAS li herêma we çi dikin bêtir agahî bi dest bixin. Ji kerema xwe ji bo tevlêbûna gotûbêjên beyanî (sibê zû) yan piştî nîvroj, berî 22 Cotmeh 2010an xwe qeyd bikin. Li gel Ewlehîya Sîteyê têkilî çêkin 020 8356 1911.

Rûpela xwedî-lease û xwedîmilkan 
We zanîbû ku li Hackney li dor 8.000 xwedî-lease hene?
Em bar dikin
Ofîsên xwedî-lease bar dikin hember
Piştî gelek salên xizmetê li 298 Mare Street, Tîma Xwedî-Lease û Mafê Kirînê bar dike bo Christopher Addison House, tenê du deqîqe ji cîhê me yê nuha wê de.

Christopher Addison House li paş Hackney Town Hall e. Avayî bi tevayî ji têketinê re vekirî ye û em kanin pêşkêşkirina xizmetên ku hun dixwazin bidomînin.

Li nêzîk û dora Christopher Addison House hejmarek otobus kar dikin, ev hejmar di nav de ne: 277, 254, 394, 106, 236, W15, 276, 48, 55 û 38.

Ji 25 Cotmeh û pey ve, hun kanin li Christopher Addison House bên serdana me. Hejmarên me yên têkilîyê û navnîşana me ya email yê wek berê bimînin. Navnîşana me ya nuh ev e: Leasehold and Right to Buy, Christopher Addison House, 72 Wilton Way, E8 1BJ

Rojek ji bo hemû xwedî-lease’ên li Hackney: 2 Mijdar 2010

Piştî gelek salên xizmetê li 298 Mare Street, Tîma Xwedî-Lease û Mafê Kirînê bar dike bo Christopher Addison House, tenê du deqîqe ji cîhê me yê nuha wê de.

Christopher Addison House li paş Hackney Town Hall e. Avayî bi tevayî ji têketinê re vekirî ye û em kanin pêşkêşkirina xizmetên ku hun dixwazin bidomînin.

Li nêzîk û dora Christopher Addison House hejmarek otobus kar dikin, ev hejmar di nav de ne: 277, 254, 394, 106, 236, W15, 276, 48, 55 û 38.

Ji 25 Cotmeh û pey ve, hun kanin li Christopher Addison House bên serdana me. Hejmarên me yên têkilîyê û navnîşana me ya email ê wek berê bimînin. Navnîşana me ya nuh ev e: Leasehold and Right to Buy, Christopher Addison House, 72 Wilton Way, E8 1BJ

Werin û bersivên pirsên xwe yên li ser mijarên jêrîn bisitînin:

• Bihayên xizmetê
• Karên sereke
• Xizmetên xwedî-lease’an
• Hawirdora sîteyê (paqijî û baxçevanî)

• Xizmetên tamîran
Kî yê li wê derê be?

Tîmên Lease, Tamîr, Karên Sereke û Xanîyên Minasib ên Hackney Homes ê wê rojê li wê derê bin. Bi ser de jî, Şêwirdarên Xwedî-lease’an ên serbixwe, pisporên derîyên agir GERDA û pisporên birêvebirina pere jî di nav de, hejmarek sazî jî wê tev lê bibin.

Hun dixwazin bihayên xwe yên xizmetê gotûbêj bikin?

Çima civanekê (randevû) saz nekin ku vê mijarê bi karmendekî pisporê xwedî-lease’an re gotûbêj bikin; ew dikane pirsên we bersiv bike û hemû mijarên we zelal bikin?

Seranserî rojê yê civan hebin. Hema telefon bikin bo 020 8356 2298 an jî email bişînin bo service.charges@hackneyhomes.org.uk û dema ku hun tercîh dikin dîyar bikin.

Çi ji destê me bê, em ê bikin ku li gora wê dem veqetînin û bi we re têkilî çêkin ku belê bikin. Ji kerema xwe hay jê hebin ku civan ê li gora ku kî berê were, ew ê berê bisitîne, bên sazkirin û dive hemû daxwaz berî 12 Cotmeh 2010an bên kirin.

Em her wisa dixwazin ku hun demeke xweş derbas bikin, ji lew re, em ê seranserî wê rojê mesajên bêpere, çay û qahwe pêşkêş bikin.

Tev lê bibin 

Li ser xizmetên taxê nêrînên xwe bidin
Ev yek derfetê dide we ku hun nêrînên xwe yên li ser xizmetên ku ofîsa xanî ya taxê pêşkêş dike, ji me re bibêjin. Em dixwazin ji we, niştecîhên xwe yên ku baş dixebitin, hîn bibin ku pêşanîyên we çi ne û hun dixwazin bibînin ku çi bê çêtirkirin. Werin şoweke taxê ya ser rê li herêma xwe, di Cotmeh û Mijdarê de. Ji bo tarîx û demên şowên taxê yên ser rê li herêma we, ji kerema xwe telefon bikin bo 020 8356 6465/6163.

Olîmpîka 2012, Nûjen kirin
2010 ji bo niştecîhên Hackney saleke bi heyecan e. Ji bo Lîstikên Olîmpîk û Paralîmpîk kêmî du salan maye û her kes eleqedar e ku tev li Lîstikan bibe.

Yekîneka 2012an li Şaredarîya Hackney xebatê dike ku bi kêrî mirovên herêmê were. Sê derfetên herî mezin ên ku pêk tên ev in:

• Projeya Tecrubeya Kar a BBC: Em bi BBC re kar dikin ku projeyeke tecrubeya kar pêk bînin ku tenê ji niştecîhên navçeyên mazûvan re vekirî be. Ji ber pêşbazîya xurt a ku serîlêdêr ê di projeya sereke ya BBC de rûbirû bibin, ev yek dibe derfeteke hêja ku bi BBC re xebatê bikin.

• Westfield Stratford City Due yê sala bê vebe, hinek karsazên wek John Lewis û M&S ê dûre di 2010an de karkeran bisitînin. Em li gel pêşkêşvanê perwerdeya kar ê li cîh xebatê dikin ku mirovên herêmê berî ku bûyera mezin dest pê bike, xwe bigihînin perwerdeya kar a kalîte-bilind.

• Lîstikên Olîmpîk û Paralîmpîk
Em ê di demeke nêzîk de bizaninbin ku kîjan şirîkeyên mezin ê xizmetên xwarin û vexwarinê, paqijîyê, ewlehîyê û birêvebirina avêtîyan pêşkêş bikin. Piştî ku em vê yekê hîn bibin, em ê bi wan re xebatê bikin ku bibînin ka pêwîstîyên wan çi ne û bi cîh bikin ku mirovên herêmê derfetê bibînin ku di dema Lîstikan de li Parka Olîmpîk kar bikin. Heke hun dixwazin tev li yek ji van bernameyan bibin, hun kanin li gel Olympics@hackney.gov.uk têkilî çêkin ku bêtir agahî bisitînin.

Scrutiny pêşçavkirina tevlêbûna kirêdaran li Hackney dide destpêkirin
Li Hackney pêşçavkirinek hatiye destpêkirin ku binêre ku kirêdarên xanîyên sosyal çawa dikanin bêtir bi bandor bi xwedîyê xanîyên xwe re xebatê bikin.

Komîsyona Lêkolîna Jîyana li Hackney ê lê binêre ku kirêdar çawa kanin bi rêya bi xwedîyên xanîyên sosyal re çêtir têkilî pêkanînê, şerdûmercên jîyana xwe çêtir bikin.

Komîsyon pir bi hewes e ku tecrubeyên kirêdarên xanîyên sosyal bibihîsin. 

Hun dikanin bi 020 8356 3341 têkilî çêkin an jî e-mail bişînin: scrutiny@hackney.gov.uk. Kirêdar her weha kanin tev li civîna Komîsyona Lêkolîna Jîyana li Hackney ya roja Sêşem 12 cotmeh 2010an bibin. Komîsyonên Lêkolînê ji endamên encumanê yên hemû partîyên sîyasî pêk tên ku lêpirsîna fikarên herêmê bikin. Ew li gora delîlan in û ne sîyasî ne.

Philip Glanville Endamê Encumanê
Serokê Komîsyona Lêkolîna Jîyana li Hackney 
Rola we ya li şaredarîyê çi ye?

Ez li Hoxton endamê encumanê me, û Serokê Komîsyona Lêkolînê ku mijarên xanî û hawirdorê pêşçav dike.

Hun nuha li ser çi dixebitin? 

Komîsyon tevlêbûna niştecîh pêşçav dike, li awayên cîhêreng ên ku kirêdar û xwedî-lease kanin bandorê li xwedîyê xanîyên xwe bikin, dinêre.
Mirov çawa tev lê dibin?

Ew kanin bi 020 8356 3341 an email scrutiny@hackney.gov.uk bi me re têkilî çêkin, an jî werin civîna 12ê Cotmehê.

Bêtir agahîya li ser pêşçavkirinê, di nivîsa li alîyê rastê de ye.

Hackney Homes fon dide projeya Vîzyonên Sîteyê
Fîlmkirin bi 20 ciwanên ji Fawcett and Fellows Estate li ser mijarên herêmî yekser ji sîteyê dest pê kir. Ew jîrektîyên teknîkî û afirandar hîn bûne ku bernameyên xwe yên TV fîlm û edît bikin û kûalîfîkasyonekê bi dest bixin. Derhênertîya projeyê ji alîyê Chocolate Films tê kirin û Mediabox wê bi fon dike. Şowên TV ê li ser înternetê, li ser ekrana sînemaya Rio a bi prestîj tên raberkirin û bi DVD tên belavkirin. Heke ciwanekî ji Fawcett an Fellows Estate bixwaze tev lê bibe, ji kerema xwe li gel Chocolate Films info@chocolatefilms.com an 020 7793 4287 têkilî çêkin.

Weşanên ser înternetê di 3ê Mijdarê de dest pê dikin, lewra biçin www.chocolatefilms.com ku temaşe bikin.

Nûçeyên Hackney Homes Tên Xwendin
Sipas ji bo bi sedan niştecîhên ku Pirsnameyên Xwendevan tije kirin û nêrînên xwe yên li ser Nûçeyên Hackney Homes ji me re gotin. Em kêfxweş in ku piranîya we hez dikin ku nûçenameya du mehane ya ji bo hemû niştecîhan bixwînin ku her cara ku hun wê disitînin, hun piranîya wê dixwînin.

We got ku hun ji berfirehîya nivîsan û wêneyan hez dikin û her weha piranîya we difikirî ku agahî kêrhatî, balkêş û xwendina wê hêsan e. Her çiqas piranîya we nedixwest ku tu guhertin di Nûçeyên Hackney Homes de çêbibin, ji bo çêtirkirina hejmarek nêrînên we hebûn. Hinek mînakên ku we dan ev bûn: bêtir mijarên herêmî. çalakîyên ji bo niştecîhên kal û pîr, bêtir agahîya li ser tevlêbûnê û weşandina li ser kaxeta adetî.

Ev raman ê gişt li pêş çav bên girtin û em ê di hejmarên bê de agahîya nûjen bidin we. Careke din sipas ji bo şûnve agahîdayina we û em hêvî dikin ku hun bi kêf xwendina Nûçeyên Hackney Homes bidomînin. Heke pirsên we hebin, an jî ku hun bixwazin tev li Panela Xwendevan bibin ku ji bo hejmarên bê şûnve agahî û nêrînên xwe bidin, li gel Tîma Komunîkasyonan têkilî çêkin: 020 8356 3528 an jî email housingeditor@hackneyhomes.org.uk
Hackney Homes dest bi Projeya Yekgirtî ya Wekhevîyê dike
Çend meh berê, me ji hin niştecîhên xwe west ku li ser Projeya Yekgirtî ya Wekhevîyan a Hackney Homes şûnve agahîyê bidin.

Ew dilsozîya me ya ji bo bicîhkirina wekhevî û cîhêrengîyê di nav hemû tiştên ku em wek pêşkêşvanê xizmetan, karsaz, hevpar û kirîyarê mal û xizmetan dikin de raber dike.

Di nav şûnve agahîdayina we de ev hebûn: têketina avahîyan, agahî, xizmet û çalakî, xizmet û hêza kar a bêtir cîhêreng, ji bo karmend/niştecîyên nêrevan bêtir xizmet û ji bo karmend û niştecîhên lezbîyen, gay, bîseksual û transgender çêtir xizmet. Ew di nav plana çalakîyê de hatine pêşanîkirin û em ê we ji pêşveçûnan agahdar bikin. Proje nuha dikane li websîteya Hackney Homes bê xwendin www.hackneyhomes.org.uk
Tarîfe
Makarna firingî û rihanê
Têxistiî:

3-4 firingî
Zeyt (Virgin) 

Zeyt
1 serî sîr
1 kulma dest rihana qetandî
Makarna
Îsota reş
Penîrê Parmesan 

Talîmat:

Di taseke mezin de, firingîya hûr bikin, zeyta virgin di ser de bireşînin, serîyek sîra eciqandî û destek pelên rihanê yên neço peço çirandî.

Makarnayê li gora talîmatên li ser pakêtê bikelînin, avê jê moxil bikin û teva firingîyan têxin tawê. Îsota reş a hûr û gelek penîrê parmesan ê rendekirî bi ser de biweşînin. Hun her wisa kanin beykin (bacon) an kuvarkên hûrkirî jî lê zêde bikin, heke hun tiştekî guhertî bixwazin.

Niştecîhê tilî kesk ê Hackney Homes di pêşbazîya Hackney Hêşîn Dibe de li pey hev serketin bi dest xistin
Veguherîna patyoya baxçe, balkon an herêma hevpar bo cîhekî bedewîyê; dem, dilsozî û coşê dixwaze. Gelek niştecîhên Hackney Homes jî li seranserî navçeyê ev kirine û li pêşbazîya Hackney Hêşîn Dibe ya îsal hatine raberkirin.

John Gibson, niştecîhê Hackney Homes li Nightingale Estate xelata yekemîn a Baxçeyê Qafikan ê Herî Baş bi dest xist. Îlhamek ku niştecîh çawa kanin li malê waheya xwe çêkin, John wisa digot: “Ez bi kêf im ku piştî duyemîn bûyina salên çûyî, îsal di pêşbazîyê de ez bûm yekemîn. Eleqeya min a baxçevanîyê piştî ku ez malnişîn (teqawît) bûm dest pê kir û min ji çandina kulîlk û sevzeyan hez kir – favorîya min gul, sardûnya û petunya bû.”

Hackney Hêşîn Dibe baxçeyê herî baş ê navçeyê pîroz dike û ji alîyê Xizmeta Parkan a Şaredarîyê ve tê birêvebirin ku giringîya lênêrîna hawirdora herêmê raber bike û kesên ku ji bo ku navçeyê bikin cîhekî şêrîn pir dixebitin nas bike.

Kapsîyona Foto: Birêz John Gibson Serketîyê Baxçeyê Qafikan ê Herî Baş Foto Ji Alîyê: Gary Manhine

Ji bo 16-25 salîyan bêpere perwerdeya karên avahîyan
Built2Work ji bo niştecîhên Hackney 16-25 salî derfeteke bi heyecan e ku di nîvê Cotmeha 2010 an de çar hefte perwerdeya karê avahîyan BÊPERE bi dest bixin. Beşdar ê li avahîyek vala bixebitin ku di borîvanî, fayans, xeratî (necarî), boyaxkirin, dekorasyon û Tendurustî û Ewlehîyê de bibin xwedî tecrube. Hînkarên kûalîfîye ku tecrubeya girîng a endustrîyê hene dê wan perwerde bikin. Di Çileyê Paşîna 2011an de dê çar hefteyên din hebe.

Ji bo serîlêdanê têkilî çêkin li gel Woodberry Works li 020 8356 1625 an  woodberryworks@hackneyhomes.org.uk an jî biçin Robin Redmond Resource Centre, 440 Seven Sisters Road, N4 2RD.

Paqijîvanê Hackney Homes 42 sal ji jîya xwe dide niştecîhan
Patrick Power di 1968an de li Hackney dest pê kiribû. Niştecîhekî Hackney bi hewesa alîkarîya mirovên herêmê, Patrick ji alîyê niştecîhan ve baş dihat naskirin. Di nav salan de, ji niştecîhan gelek name û telefonên sipasdarîya ji bo karê wî yê zêde û dilsozîya wî li sîteyan sitendin.

Cîhgira Serokê Desteya Birêvebir a Hackney Homes, Alice Burke wisa digot, “Patrick karkerekî jîr bû, kirinên wî mînak bûn. Em di malnişînbûnê de jê re xweşîyê dixwazin û ji bo hemû karên ku li sîteyên me kirine jê re sipas dikin.”

Xelata kirêya mehekê – serketî hatin daxuyanîkirin
Her bijî Stephanie Parantê serektîyê pişka me ya xelata Dîrekt Debît.

311 kirêdarên nuh ku di Tîrmeh û Tebaxê de îmze kirine û bikarhênerên me yên berê yên Dîrekt Debît gişt tev li pişkê bûn ku kirêya çar heftan qezenc bikin. Heke hun kirêdar bin, hun hîn jî kanin ji bo ku bi Dîrekt Debît bidin xwe qeyd bikin. Ji ofîsa taxê ya herêma xwe formekê hilgirin, biçin www.hackneyhomes.org.uk an jî telefon bikin bo 020 8356 2162.

Lîstikên Hackney Homes ekstravaganza
Niştecîhan Lîstikên Hackney Homes di Tîrmeh û Tebaxê de bi kêf û lîstikên ji alîya hemûyan ve vejîyandin.

Ev her du çalakî ji bo Hackney Homes yekemîn bûn, ji ber ku ew pirê caran li takesîteyên seranserî navçeyê pêk tên. Îsal me du parkên bedew ên Hackney bi kar anîn: Haggerston Park û Springfield Park.

Çalakî bi hevparîya Parkên Şaredarîyê ji bo Jîyanê û Tîmên Olîmpîk û Paralîmpîk hatin birêvebirin û her tewre çalakîyên sporê bi rê ve birin ku mirovên ji her temenî bi wan kêf bikin. 

Sporên ku bûn wek çêjeke Lîstikên 2012an, di nav wan de rev, çengkirina dirêj, javelîn, goga dest, goga pê, tenîs, badmînton û heyecaneke pêşbazîyên cilûbergên dilbij hebûn.

Hejmareke mezin çalakîyên din hebûn ku her kes biceribîne, ji rapelikîna dîwaran û keleyên hupkirinê heta pêşangehên xwarin pijandinê û hulahûpê. Di nav çalakîyên li Springfield de “Jîrek li Hackney Hene” hebû, ku ciwanên ji Fawcett Estate li Clapton derfet dît ku piştî nîvroj Simon Cowel lêxin.

Karmendên NHS City û Hackney jî li Springfield Park bûn ku mirovan teşwîk bikin ku kontrolên tendurustîyê, lênêrîna diranan bikin û li sr xizmetên tendurustîyê yên herêmî agahî û şêwirdarîyê bidin. 

Şûnve agahî dayina niştecîhan bi rastî gelekî erênî bû, şîrove di navbera “Sipas ji bo hewldana we, bi rastî pir baş e” û “vê çalakîyê wek xwe bihêlin, hêja bû” de bûn.
Kar li baxçeyên niştecîhan dest pê dike
Bêtirî 100 kirêdarên me yên kal û pîr an di rewşa hesas de, piştî ku di hejmara dawîn a Nûçeyên Hackney Homes de qal kir, ji bo lênêrîna baxçeyên xwe alîkarî xwestin. Baxçevanên me yê alîkarîya wan bikin ku zexelîyan rakin, devîyên pir bilind bûyî jêkin û baxçe birêkûpêk bihêlin. Kar di serê Îlonê de dest pê kir. Xanim Audrey Gilligan, ku baxçeyê xwe vê nêzîkî da sazkirin, wisa digot: “Ez ji karê ku li baxçê min hatiye kirin pir xweş im û baxçevan pir camêr bûn û kirin ku her tişt bi dilê min be.”

Ewle Bihêlin
Tiştên xwe yên bi nirx ji vandalîzm, dizî, agir an lehîyê biparêzin, bi sîgorteya hûrmûrên malê ku bihayê xwe heta bi her hefte £1.35 an jî ji bo kirêdarên ser 60 salî her hefte 90p kêm dibin.

Bêtirî 2.500 kirêdarên Hackney Homes ji nuha de xwe qeyd kirine. Di nav kêrhatîyan de nebûna zêdekirina bihayê wê ji bo dozkirina bûyerekê û rêzeyeke bijartekên pere dayinê yên li gora pêwîstîyên we hene. Ji bo pakêta agahîyê û ku çawa serî lê bidin, biçin www.hackneyhomes.org.uk, telefon bikin 020 8356 2164 an jî email bişînin bo housing.rents@hackneyhomes.org.uk
Ofîsa xanî ya taxê ya nuh li 
Woodberry Down Estate

Bi birêvebirîya hevparê birêvebirina xanî, Pinnacle, ofîs ê bi Tîma Regenerasyonê ya Woodberry Down re bê parvekirin û ji Duşemê heta Înîyê ji 9;00an heta 17:00an vekirî be. Karmendên li ofîsa nuh ê kanibin li ser mijarên jêrîn alîkarîya kirêdaran bikin:

• Birêvebirina sîteyê, paqijî û tamîr di nav de;

• Agahî li ser çalakîyan, civînên niştecîhan û meşên sîteyê yên sîteyan;

• Lêpirsînên birêvebirina kirêdarî û xwedîtîya lease’an.

Wekî din, kargeheke şêlên antîsosyal (ŞAS) ê her roja Înê ji 14.00an heta 17.00an saz bibe ku niştecîh kanibin bi karmendên pisporên ŞAS re bi awayekî nehênî li ser hemû fikarênxwe yên  taybetî bipeyivin.

Xêrhatina sê Endamên Nuh ên Desteya Birêvebir
Piştî serîlêdan û hilbijartinên îsal, sê rûyên nuh ketin nav Desteya Birêvebir a Hackney Homes. Doreen Bullock nûnerîya herêma Shoreditch, Joseph Oshikoya nûnerîya herêma Homerton dike û Mervyn Jones endamekî serbixwe ye. Ji bo tarîxên civînên bê li gel Tîma Birêvebirîyê têkilî çêkin li 020 8356 2264.
Karmendên bajêr alîkarîya çêtirkirina sîteyên Hackney dikin
Bi giştî 90 dilxwazên ji Aon, şêwirdarîyeke sîgorteyê li Bajarê London ji bo sê projeyên seranserî Hackney vê havînê alîkarî kir. Dilxwaz ketin nav karê alîkarîya Komeleke Tirkan li Stoke Newington, lîstikgeheke li Homerton û nuhkirina Cranston Estate a Hackney Homes li Shoreditch. Dilxwazên Aon £510 bexşandin bo projeyên wek wan li sîteyên Hackney Homes.

Sharon Munro, Koordînatorê Operasyonan ê Aon wisa digot: “Gişt ji bo alîkarîya çêtirkirina Londonê û guehrtineke di civatê de ye. Em hêvî dikin ku alîkarîya çêtirkirina sîteyan ê kenekî li rûyê niştecîhan dîyar bike.”

Karên Xanîyên Minasib li Bakurê  Rojhilatê Hackney

Dibe ku we di nûçeyan de mijarên fînansê yên ku avakarê Connaught Partnerships Ltd ku nuha karên malên minasib ên li Hackney dikin bihîstibe. Kontrata Hackney ya bi Connaught re qedîyaye, lê belê li malan hinek karan bi dawî dikin. Heke bandor li we dibe, we yê nameyek ji bo serdanê sitendibe, ji kerema xwe bila dilê we di cîh de be ku ji bo ku hun herî kêm aciz bibin her hewldan tê kirin. Heke fikarên we hebin, ji kerema xwe li gel Karmendê Têkildarîya Niştecîh li 020 7241 0342 têkilî çêkin.

Xwe bidin hesibandin û ji bo Dengdanê Qeyd Bibin
Di Tebaxê de, Şaredarîyê formên kesk ên qeyda hilbijartinê li hemû malbatên navçeyê belav kirin. Sipasek mezin ji bo her kesê ku heta nuha ew bi şûn ve şandine.

Heke hun ê deng nedin jî, divê hun forma xwe berî dawîya Mijdarê bi şûn ve bişînin.

Heke hun neşînin, hun ê nikanibin di hilbijartinekê yan referendûmeke di 2011an de deng bidin, ew kane bandorê li kredî sitendina we bike û hun kanin £1.000 ceza bixwin. Heke ji bo tijekirina formê ji we re alîkarî divê, an pirsên we hebin, ji kerema xwe telefon bikin bo Tîma Xizmetên Hilbijartinê li 020 8356 3000.
Rêbereke pispor a...

dîtina maleke nuh
Di her hejmareke Nûçeyên Hackney Homes de, em ji pisporekî xwe li ser rêzeyeke mijarên ku li mala we bandorê dike pirsan dikin. Di vê hejmarê de, em li ser barkirina maleke nuh dipeyivin. Gelek kirêdar bar dikin bo malên xwe û dûre çend salên din, dema ku rewş diguherin, dibe ku bar bikin bo dereke din. Heke hun dixwazin bar bikin bo maleke nuh hejmarek opsîyon hene:

Li gel Pevguherîna Malan (HomeSwapper) qeyd bibin: 
Heke hun kirêdarekî şaredarîyê bin, hun nuha kanin li www.homeswapper.co.uk qeyd bibin ku xanî bi kirêdarekî din re biguherînin. Ji vê re “dualî guherîn” tê gotin û hun bi xwe xanî diecibînin. Piştî ku we xanîyê ku hun dixwazin dît, divê hun destûra nivîskî ji xwedîyê xanîyê xwe bisitînin. Ji bo bêtir agahîyê, li gel ofîsa xanî ya taxa xwe têkilî çêkin.

• Xanîyê we qelebalix e? Projeya ‘Hilbijêre û Bar Bike’ alîkarîya kirêdarên qelebalix bo xanîyên sektora xisûsî dike. Divê hun di lîsta payin/transferê ya Şaredarîyê de bin, niştecîhê Hackney bin û wek qelebalix hatibin nirxandin. Ji bo bêtir agahîyê, telefon bikin bo 020 8356 5823/2976.
• Xanîyê we pir mezin e? Projeya Teşwîka Diravîn ji bo kirêdarên ku transferî xanîyekî şaredarîyê yan komela xanî dibin, pereyê neqît pêşniyar dike. Heke ji we re xanîyê nuh derkeve, em bexişan didin û alîkarîya mesrefên barkirinê dikin. Ji bo bêtir agahîyê, telefon bikin bo 020 8356 5752/2978.
• Hun li xanîyekî li dervê Londonê digerin? Projeya Destpêka Teze derfetên kirêdarîya xisûsî û xaniyên sosyal ên li dervê Londonê pêşkêş dike. Ji bo bêtir agahîyê, telefon bikin bo 020 8356 5751.

Têkilî bi me re
Gelek awayên bi me re têkilîyê hene …

Telefon bikin an biçin Ofîsên me yên Taxê:

Ji kerema xwe paş rûpel jî tev lê bikin. 
